Comhairle Cathrach Bhaile Átha Cliath

TREOIRLÍNTE I LEITH IARRATAS A DHÉANAMH 

AR DHEONTAS EALAÍON
Tá sé bunriachtanach go léifidh iarratasóirí na treoirlínte seo agus go mbainfidh siad úsáid astu nuair a chomhlánóidh siad an fhoirm iarratais. Is é is cuspóir dóibh:

· go gcuirfear in iúl na cineálacha eagraíochtaí agus gníomhaíochtaí is mian le Comhairle Cathrach Bhaile Átha Cliath (CCBÁC) a mhaoiniú faoin scéim seo agus

· go léireofar an t-eolas atá de dhíth faoin eagraíocht agat agus a gníomhaíochtaí ionas go ndéanfar measúnú cothrom ar an iarratas agat.   

Tá na treoirlínte seo in dhá mhír:

A. Eolas ar na hathruithe struchtúrtha a rinneadh ar Chóras Deontas Ealaíon Chomhairle Cathrach Bhaile Átha Cliath agus eolas ar an bpróiseas measúnaithe nua.

B. Treoracha céim ar chéim a chabhróidh leat an fhoirm a chomhlánú.


POLASAÍ I LEITH DEONTAIS 

Tá polasaí Chomhairle Cathrach Bhaile Átha Cliath i leith deontais ealaíon a dheonú bunaithe ar na nithe seo a leanas:

· Straitéis Ealaíon agus Cultúir 2004 

· Plean Seirbhís Ealaíon 2006-9
· Téarmaí Mhír 6 den Acht Ealaíon, 2003
Faoin scéim seo, is mian le Comhairle Cathrach Bhaile Átha Cliath tacú le heagraíochtaí agus grúpaí cultúrtha agus ealaíonta atá lonnaithe sa chathair agus atá ag feidhmiú inti, agus a sholáthraíonn cláir agus seirbhísí ardchaighdeáin don phobal. 

Breithneoidh Comhairle Cathrach Bhaile Átha Cliath moltaí ó gach uile réimse ealaíonta, ó réimsí éagsúla cleachtais agus ó gach ceantar sa chathair. Is iad seo a leanas na príomhchuspóirí atá againn i leith tacú le heagraíochtaí agus le grúpaí:

· Go soláthrófar seirbhísí cultúrtha agus ealaíonta ardchaighdeáin sa chathair

· Go dtabharfar tacaíocht don ealaíontóir fadbhunaithe agus don ealaíontóir nuabhunaithe

· Go gcinnteofar go mbeidh teacht ag gach uile bhall den phobal ar na healaíona agus go mbeidh siad rannpháirteach iontu, go háirithe ar fud chomharsanachtaí na cathrach

· Go spreagfar eolas an phobail sna healaíona agus go spreagfar an t-oideachas sna healaíona agus an taighde orthu

· Go dtabharfar tacaíocht le tionscnaimh ealaíon na cathrach a fhorbairt ar bhonn inbhuanaithe straitéiseach

CATAGÓIRÍ MAOINIÚCHÁIN

De bharr chatagóirí Chomhairle Cathrach Bhaile Átha Cliath i leith maoiniúcháin, is féidir linn naisc shoiléire a bhunú agus a fheiceáil idir na cuspóirí atá againn i dtaobh ealaíona na cathrach a fhorbairt agus na cinntí maoiniúcháin a dhéanaimid. Ba chóir go mbainfeadh cliaint láithreacha nó cliaint ionchasacha tairbhe as seo nuair a dhéanfaidh siad iarratas ar mhaoiniúcháin, rud a oirfidh dá gcuid riachtanas. Seo a leanas cur síos ar na catagóirí atá beartaithe:                                           


Is iad atá i gceist sa chatagóir seo na heagraíochtaí aonair ealaíon agus cultúir atá fadbhunaithe agus a chuireann go sainiúil le cuspóirí forbartha ealaíon agus cultúir de chuid CCBÁC a bhaint amach sa chathair.  Is iondúil gur tionscnaimh iad agus/nó gurb eagraíochtaí iad ar a mbíonn taifead maith oibre in ealaíona na cathrach, a dhéanann obair ardchaighdeáin, dar lena n-eagraíochtaí comhchineálacha, a fuair maoiniúchán ó CCBÁC agus a léiríonn cur chuige straitéiseach i leith na healaíona a fhorbairt. D’fhéadfaí réimse forleathan soláthar seirbhísí a chur san áireamh, lena n-áirítear féilte móra, comhlachtaí léirithe, gníomhaireachtaí forbartha a oibríonn sa phobal, ionaid agus eagraíochtaí acmhainní. Is ionann tacaíocht ó na heagraíochtaí agus a rá go bunúsach go mbíonn siad ag soláthar seirbhísí a chabhraíonn le CCBÁC a cuspóirí straitéiseacha a chur i gcrích. Meastar gur tairisigh iad na cliaint seo agus is iondúil go mbíonn siad faoi ráthaíocht dámhachtain bhliantúil a fháil ach sin ar bhonn teagmhasach le hiad na critéir riachtanacha a chomhlíonadh agus an Chomhairle bheith ábalta maoiniúchán a dheonú in aon bhliain ar leith.  Féach Critéir don chatagóir seo Lch. 4.

Tabhair d’aire le do thoil go gcloífear go dlúth leis na Critéir Ioncaim agus is féidir go bpléifear le hiar fhaighteoirí nach bhfuil incháilithe anois faoi shruth nua maoiniú Tionscadail mar atá leagtha amach thíos. Iarrtar ar iarratasóirí dianmhachnamh a dhéanamh ar an gcatagóir is oiriúnaí dóibh.
Raon an Deontais :      5,000 – 40,000 euro


Tá sé de rún ag Seirbhís Ealaíon CCBÁC sraith nua mhaoiniúcháin a bhunú do thionscadail, d’fhéilte agus d’imeachtaí ealaíon a dhéantar a fhorbairt agus a lonnú in aon cheann de chúig chomharsanacht/thoghcheantar na cathrach, rud atá ag teacht lena tosaíochtaí straitéiseacha agus lena Plean Gníomhaíochta Ealaíon.  Is é is aidhm don mhaoiniúchán seo:

-  go spreagfar imeachtaí ealaíon áitiúil sa chathair agus go dtabharfar tacaíocht dóibh

-  go gcuirfear leis an tuiscint a mhéadú agus a chruthú ina bhfásfaidh féiniúlacht áitiúil chultúrtha 

-  go gcinnteofar go gcuirfear cur chuige i bhfeidhm i leith ealaíona na cathrach a fhorbairt ar bhonn cothrom. 

Feictear go bhfuil sin ag teacht le bearta eile atá an tSeirbhís Ealaíon a chur i gcrích chun an cumas i leith seirbhísí ealaíon a fhorbairt i gcomharsanachtaí na cathrach. Tá an chéad cheann de na bearta seo curtha i gcrích cheana féin, is é sin le rá Oifigigh Chúnta Ealaíon a cheapadh i ngach uile chomharsanacht.   Seo a leanas roinnt samplaí de thionscadail a mheasfaí: tionscadal ealaíon ina bhfuil an pobal áitiúil rannpháirteach, féile ealaíon áitiúil, tionscnamh forbartha atá spriocdhírithe ar phobal áitiúil. Féach Critéir thosaigh don chatagóir seo Lch. 5.

Raon an Deontais :     2,000 – 10,000 euro


Is ionann síoldeontas agus modh ina dtairgfear maoiniúchán tosaigh do thionscnaimh úrnua spreagúla san healaíona. Tá an cineál seo maoiniúcháin dírithe go príomha ar chomhlachtaí nua ealaíon, ar eagraíochtaí comhair agus ar thionscnaimh. Is go ceann trí bliana amháin a mheasfar tionscadail ina dtionscadail síoldeontais. D’fhéadfaí an tionscnamh a fhorbairt ina chéimeanna leis an maoiniúchán seo agus bheadh iarratas gach bliana ag brath air go n-éireodh go geal leis an gcéim roimhe a chur i gcrích. A luaithe a bheadh an timthriall 3 bliana caite, bheadh ar an iarratasóir a léiriú gur fhoghlaim siad go leor scileanna cumais, go raibh siad ag fáil leibhéil tacaíochta ó fhoinsí eile agus go raibh siad ag cur beart inbhuanaithe i bhfeidhm ionas go mbeidís cáilithe go measfaí iad faoi earnálacha maoiniúcháin eile.  Is mó a bhaineann critéir i leith iarratais a mheasúnú sa chatagóir seo leis an gcaighdeán ealaíon agus leis an tionscnamh a bheith inbhuanaithe. Féach Critéir Lch. 5.

Raon an Deontais:      2,000 – 10,000 euro


Tá sé de rún ag Seirbhís Ealaíon CCBÁC leanúint den pholasaí i leith Eagraíochtaí Acmhainní do na healaíona deonacha a mhaoiniú seachas iarracht a dhéanamh chun ranntlach maoiniúcháin a dheonú do réimse mór grúpaí atá sa chatagóir seo.  Má tá easpa eagraíochtaí acmhainní i leith aon chineálacha gníomhaíochtaí deonacha ealaíon agus cruthanna ealaíon ann, áfach, is féidir le grúpaí deontais dhíreacha a iarraidh le haghaidh gníomhaíochtaí a leathnaíonn amach ar bhonn criticiúil tuiscint nó cleachtas an ghrúpa i leith aon chineál nó réimse ealaíne.  D’fhéadfaí grúpa cóir a chur san áireamh, mar shampla amháin, a thabharfadh cuireadh do chumadóir/stiúrthóir ceoil bheith ag obair i gcomhair leo féin ar feadh tréimhse ama nó d'fhéadfadh grúpa scríbhneoirí údar a bhfuil saothar foilsithe aige/aici a fhostú ar conradh chun sraith de cheardlanna scríbhneoireachta a thionól. Féach Critéir Lch. 6.

Raon an Deontais:        2,000 – 10,000 euro


Tá sé mar aidhm ag an maoiniú Tionscadail tacaíocht a thabhairt d’ealaíontóirí do chomhlachtaí/ chomhghnónna nach bhfreastalaíonn do na Critéir Ioncaim ach go bhfuil sé léirithe cheana féin gur féidir brath orthu, agus go bhfuil siad ag beartú tionscada(i)l uaillmhianach(a) ealaíon a sholáthar a chuirfidh go mór leis an gcaighdeán saothair atá ar fáil do chónaitheoirí agus do chuairteoirí araon. Ba chóir go mbeadh saincháilíocht ag baint leis na tionscadail beartaithe ach ag an am gcéanna go gcomhlánóidís an saothar cultúrtha atá sa chathair cheana. Déanfar dianmhachnamh ar na critéir le haghaidh uaillmhian ealaíonta an tionscadail agus cé chomh hindéanta is atá sé.Féach Critéir lth 5. 

PRÓISEAS MEASÚNAITHE 

Caithfear an t-iarratas agat le haghaidh deontais in 2011 a chur i gcruachóip faoi bhráid Sheirbhís Ealaíon CCBÁC tráth nach déanaí ná 5 pm. Dé hAoine 4 Samhna 2011 . Eiseofar admháil fhoirmiúil don iarratas agat faoi cheann coicíse ón dáta sin.  Mura bhfaigheann tú admháil laistigh den tréimhse sin, is tú féin a bheidh freagrach as teagmháil a dhéanamh leis an Oifig Ealaíon faoi sin.
Is iad baill fhoireann na Seirbhíse Ealaíon a chuirfidh an t-iarratas agat sa chatagóir chuí agus a dhéanfaidh achoimre air. Is féidir aon iarratais nach réitíonn leis na treoirlínte agus na critéir ar bhonn soiléir i leith an eagraíocht a bheith incháilithe a chealú ag an bpointe seo. Coimeádann Comhairle Cathrach Bhaile Átha Cliath gach ceart iarratais a chur le breithniú a thabhairt orthu faoi chatagóirí cuí eile seachas faoin gcatagóir a cuireadh isteach an t-iarratas, má mheastar go rachadh sé chun tairbhe an iarratasóra é sin a dhéanamh. 

Beidh cathaoirleach an Choiste Beartais Straitéisí (SPC) i leith Gnóthaí Ealaíon, Cultúir agus an Aosa Óig ag treorú painéil ar a mbeidh na daoine seo a leanas:

· Beirt bhall den Choiste Deontas Ealaíon de chuid an SPC (is féidir iad a athrú thart in earnálacha difriúla)

· an tOifigeach Ealaíon agus aon bhall amháin eile den Fhoireann Seirbhíse Ealaíon

· beirt mheasúnóirí neamhspleácha (a bhfuil an taithí agus an saineolas cuí acu)

agus tionólfar an painéal seo chun moltaí i leith gach iarratais incháilithe a mheasúnú agus a dhéanamh. Is gá a gcuid moltaí a chur faoi bhráid cruinniú comhairle cathrach ionas go bhfaighidh siad ceadú. Táthar ag súil le go mbeidh na cinntí déanta faoi lár Mhí Eanáir 2012.

CRITÉIR

 Ní mór teacht leis na critéir ghinearálta atá sa liosta thíos sula measfar an eagraíocht agat bheith incháilithe chun maoiniúchán a fháil. Is iad na critéir atá sa liosta i ngach catagóir mhaoiniúcháin na critéir mheasúnaithe as a mbainfidh an painéal úsáid nuair a bhreithneoidh siad an t-iarratas agat le haghaidh deontais.  

Critéir Ghinearálta i leith Eagraíocht bheith Incháilithe chun Maoiniúchán a fháil

· Ní mór an t-iarratas a chur isteach roimh an spriocdháta.

· Ní mór an t-iarratas a chomhlánú go hiomlán agus é a shíniú.

· Ní mór aon ábhar a ghabhann leis an iarratas a iarrfar a chur isteach faoi bhráid na hoifige.

· Ní mór d’iarratasóirí bheith lonnaithe laistigh de limistéar riaracháin Chomhairle Cathrach Bhaile Átha Cliath nó seirbhísí a sholáthar laistigh de.

· Ní mór an obair dá n-iarrfar an maoiniúchán bheith dírithe ar ghnóthaí ealaíon.

· Ní mór don obair/do na saothair bheith oscailte don phobal.

· Ní mór don eagraíocht agat bheith ag feidhmiú ar bhonn neamhbhrabúis.

· Ní mór duit iarrachtaí a léiriú chun teacht isteach a dhílsiú ó fhoinsí eile.

· Ní mór duit nósanna imeachta a bheith i bhfeidhm chun obair na heagraíochta a athbhreithniú agus a mheasúnú.

Iarratais le haghaidh Eagraíochtaí Fadbhunaithe a Mhaoiniú

Tá na critéir ghinearalta go léir á gcur i bhfeidhm agus beifear ag súil leis na hiarratasóirí an chuid is mó de na nithe seo a leanas a chomhlíonadh 

CRITÉIR EALAÍONTA 

· Cuntas teiste ealaíonta atá ag an eagraíocht

· Fianaise le hardchaighdeán ealaíonta
· Fianaise le fás is forbairt na heagraíochta i dtaca leis na healaíona de.

· An scóip atá faoin gclár oibre, a inniúla agus a fhiontraí atá an eagraíocht i leith clár imeachtaí a chur i dtoll a chéile agus ealaíontóirí a roghnú.

· An cion a dhéanann an eagraíocht iarratasóra d’ealaíona na cathrach agus an tionchar a imríonn sí orthu.

· Deiseanna a sholáthar do chleachtóirí óga agus do chleachtóirí nuabhunaithe ealaíon agus cultúir ó chúlraí éagsúla.

CRITÉIR STRAITÉISEACHA

· Plean Forbartha Straitéisí don eagraíocht

· Iarrachtaí chun cur le scileanna gairmiúla cumais na mball

· Iarrachtaí chun punann oibre/cleachtais a choinneáil agus cur leis

· Teacht ar shainréimsí den phobal (m.sh. an t-aos óg, seanóirí, réimsí pobail faoi ghannfhreastal) 

· Réimsí nua iléagsúla den lucht éisteachta/féachana a mhealladh chuig imeachtaí

· Próifíl Réigiúnach / Próifíl Náisiúnta

· Naisc/Sainspéis Idirnáisiúnta

CRITÉIR FEIDHMIÚCHÁIN

· Fianaise leis an eagraíocht a bhainistiú agus a riar go gairmiúil

· An cumas a léiriú chun teacht isteach a dhílsiú ó fhoinsí eile (50% de mhaoiniúchán comhfhreagrach ar a laghad)

· Fianaise le cúrsaí airgeadais agus cunstasaíochta a bhainistiú go gairmiúil (ní mór cuntais iniúchta a sholáthar)

· An eagraíocht a bheith ag feidhmiú ar bhonn neamhbhrabúis

· Táillí Ealaíontóirí ag comhréiteach leis an ndea-chleachtas gairmiúil

· A fhusacht atá an lucht féachana in ann freastal ar imeachtaí na heagraíochta i dtaca le suíomh agus costas de, agus i dtaca le daoine a bhfuil riachtanais speisialta acu de.

· Saothair a chur i láthair an phobail

Iarratais ar Mhaoiniú Tionscadail

Tá gach critéir ginearálta i bhfeidhm agus beifear ag súil le go bfreastalóidh na hiarratasóirí ar fhormhór díobh seo a leanas:. 

EALAÍONTA

· Cuntas teiste suntasach Teicniúla agus Ealaíonta na n-ealaíontóirí/ foirne

· Úrmhaireacht agus ábharthacht an tionscadal beartaithe

· Uaillmhian agus cumas ealaíonta an tionscadal beartaithe

· Fianaise go bhfuil fás ealaíonta leanúnach ann

STRAITÉISEACH

· Fianaise ar fhorbairt mhála cáipéisí
· Conas a rachaidh an an tionscadal beartaithe chun tairbhe an chaighdeáin saothair atá ar fáil do mhuintir an phobail
· Iarrachtaí freastal ar an lucht éisteachta sonraithe

· Próifíl réigiúnach/náisiúnta

OIBRIÚCHÁIN

· Fianaise le cúrsaí eagrúcháin agus airgeadais a bhainistiú go gairmiúil agus/nó comhpháirtíocht le heagraíochtaí eile len iad a bhainistiú

· Cumas maoiniú eile a fháil(30%)

· Tionscadal indéanta leis na hacmhainní aitheanta agus inréadaithe

· Táillí ealaíontóra de réir cleachtais phroifisiúnta

· Cur i láthair saothair go poiblí sa chathair

Iarratais le haghaidh Tionscadail/Féilte Comharsanachta i mBaile Átha Cliath

Tá na critéir ghinearalta go léir á gcur i bhfeidhm agus beifear ag súil leis na hiarratasóirí an chuid is mó de na nithe seo a leanas a chomhlíonadh

CRITÉIR EALAÍONTA

· Oibrithe gairmiúla ealaíon agus cultúir a bheith rannpháirteach san obair chun an tionscadal/an fhéile a phleanáil agus a reáchtáil.

· Fianaise le hardchaighdeán ealaíonta (í).

· Caighdeán na samplaí den saothar ealaíon.

· An scóip atá faoin tionscadal/fhéile bheartaithe ó thaobh na healaíne de. 

· A thábhachtaí atá an tionscadal don chomharsanacht luaite ó thaobh na healaíne de.

· A léiriú go bhfuil gá leis an gcineál ealaíne sa chomharsanacht luaite. 

CRITÉIR STRAITÉISEACHA

· A mhéad a bhaineann grúpaí rannpháirteacha leis an tionscadal/leis an bhféile – m.sh. ionchur san obair chun an tionscadal a dhearadh

· An cumas chun comharsanacht ar leith a spreagadh

· Teacht ar shainréimsí den phobal (m.sh. an t-aos óg, seanóirí, réimsí pobail faoi ghannfhreastal)  

· Méid agus raon an lucht éisteachta/féachana ar a bhfuiltear ag freastal

· Díospóireacht a spreagadh i measc phobal na cathrach faoi cheisteanna tábhachtacha sóisialta 

· Comhphlé a spreagadh i leith a thábhachtaí atá gnóthaí ealaíon don phobal

· An cumas freastal ar shainspéis ilchultúrtha

CRITÉIR FEIDHMIÚCHÁIN

· Dearadh tionscadail a rinneadh a thriail lena fháil amach an raibh sé inbhuanaithe

· Cumas eagrúcháin na n-iarratasóirí

· Suíomh geografach na heagraíochta iarratasóra agus teacht an phobail ar a cuid imeachtaí i gcomharsanacht luaite 

· A fhusacht atá an lucht féachana in ann freastal ar imeachtaí na heagraíochta i dtaca le suíomh agus costas de, agus i dtaca le daoine a bhfuil riachtanais speisialta acu de.

· An cumas foinsí eile maoiniúcháin a dhílsiú ( Maoiniúchán Eile de 30%)

· Táillí Ealaíontóirí ag comhréiteach leis an ndea-chleachtas gairmiúil

· Saothair a chur i láthair an phobail

Iarratais le haghaidh Síoldeontais

Tá na critéir ghinearalta go léir á gcur i bhfeidhm agus beifear ag súil leis na hiarratasóirí an chuid is mó de na nithe seo a leanas a chomhlíonadh

CRITÉIR EALAÍONTA

· Caighdeán na samplaí den saothar ealaíon.

· Fianaise le hardchaighdeán ealaíonta

· Caighdeán an tionscadail agus a thábhachtaí atá sé ó thaobh na healaíne de.

· Tionchar ionchasach ar fhorbairt ealaíonta an duine aonair/an ghrúpa.

· Tionchar ar chineál/dhisciplín ealaíne a fhorbairt.

CRITÉIR STRAITÉISEACHA

· Ardchaighdeán phlean an tionscadail

· Ardchaighdeán Taighde & Forbartha (nuair a bhaineann sé le hábhar)

· Tionchar ionchasach ar shaol cultúrtha Chathair Bhaile Átha Cliath

· Tábhacht náisiúnta

· Ardchaighdeán pleananna i leith an tionscadal agus aon obair eile iarthionscadail a mheasúnú

CRITÉIR FEIDHMIÚCHÁIN

· Cumas eagrúcháin na n-iarratasóirí

· Cumas foinsí eile maoiniúcháin a dhílsiú

· Táillí ealaíontóirí ag comhréiteach leis an ndea-chleachtas gairmiúil

· Suíomh geografach na heagraíochta iarratasóra agus teacht an phobail ar a cuid imeachtaí

Iarratais le haghaidh na hEalaíona Deonacha a Mhaoiniú

Tá na critéir ghinearalta go léir á gcur i bhfeidhm agus beifear ag súil leis na hiarratasóirí an chuid is mó de na nithe seo a leanas a chomhlíonadh

CRITÉIR EALAÍONTA
· Cuntas teiste ag an eagraíocht i leith bheith ag plé le haon chineal amháin ealaíne nó níos mó

· Cumas na ngníomhaíochtaí ealaíonta i leith tuiscint agus cleachtas rannpháirtithe a fhorbairt agus a mhéadú ar aon chineál amháin ealaíne nó níos mó

· Ealaíontóir gairmiúil bheith rannpháirteach sa tionscadal

CRITÉIR STRAITÉISEACHA
· Ardchaighdeán na seirbhíse a thugtar do ghrúpaí sa chathair 

       Ardchaighdeán phlean an tionscadail

· Tionchar ionchasach ar shaol cultúrtha Chathair Bhaile Átha Cliath

· Ardchaighdeán pleananna i leith an tionscadal agus aon obair eile iarthionscadail a mheasúnú 

· Méid agus raon an lucht éisteachta/féachana ar a bhfuiltear ag freastal

· Comhphlé a spreagadh i leith a thábhachtaí atá gnóthaí ealaíon sa phobal

· An cumas freastal ar shainspéis ilchultúrtha

 CRITÉIR FEIDHMIÚCHÁIN

· Cumas eagrúcháin na n-iarratasóirí

· Cumas foinsí eile maoiniúcháin a dhílsiú

· Táillí ealaíontóirí ag comhréiteach leis an ndea-chleachtas gairmiúil

· A fhusacht atá an lucht féachana in ann freastal ar imeachtaí na heagraíochta i dtaca le suíomh agus costas de, agus i dtaca le daoine a bhfuil riachtanais speisialta acu de.
· Suíomh geografach na heagraíochta iarratasóra agus teacht an phobail ar a cuid imeachtaí
N.B.Tugtar faoi deara gur tábhachtach an rud é gach cuid den fhoirm seo a chomhlánú fiú na míreanna sin nach mbaineann leat (nuair is féidir leat N/Bh. a scríobh síos). Má chuireann tú foirm neamhiomlán isteach, is féidir an eagraíocht agat a bhaint amach as an bpróiseas measúnaithe. 
MÍR 1 – SONRAÍ FAOIN EAGRAÍOCHT & CATAGÓIR MHAOINIÚCHÁIN

a. – g. Tabhair sonraí iomlána, le do thoil, agus cinntigh gurb é an teagmhálaí ainmnithe an duine sin a bheidh ag déileáil le haon cheisteanna faoin iarratas.

h. Déan tagairt do Mhír A – Earnálacha nua maoiniúcháin (lch.1) sna treoirlínte seo chun achoimre ar gach catagóir a léamh. Roghnaigh, le do thoil, an catagóir iarratais is fearr a chuireann síos ar an réimse is mó tábhacht don eagraíocht agat. Más amhlaidh a mheasann an Oifig Ealaíon, áfach, gurb oiriúnaí duit catagóir eile, cuirfear sin in iúl duit i bhfoirm scríbhinne. Ní rachaidh sin i gcion ar do theidlíocht mhaoiniúcháin nó ar aon chuid eile den iarratas agat.

i. Cuir tic, le do thoil, sa chur síos eagraíochta is fearr a chuireann síos ar an bhfeidhm phríomhúil atá agat – más rud é go bhfuil níos mó ná aon fheidhm phríomhúil amháin agat atá comhionann, is féidir sin a chur in iúl.

j. Is iad na cineálacha disciplín ealaíon a thugtar sa liosta iad siúd a luaitear san Acht Ealaíon, 2003. Meastar gurb ionann ildisciplíneach sa chatagóir seo agus trí chineál ealaíne nó níos mó. Is ionann ciall do 'Fócas Eile/Malartach' agus don chás sin ina roghnaíonn eagraíocht cineál ar leith ealaíne mar fhócas eisiach/ardcheannasach in aon bhliain ar leith.  Ma roghnaíonn tú an catagóir seo, ní mór duit an fócas don chineál ealaíne atá beartaithe in 2012 a chur in iúl. 

k. Tabhair sonraí cruinne airgeadais, le do thoil. Mura bhfuair tú aon mhaoiniúchán ó CCBÁC roimhe, cuir sin in iúl, le do thoil.

MÍR 2 – SONRAÍ FAOI GNÍOMHAÍOCHTAÍ EALAÍONTA

a. Ní mór sin a lua faoi bhun 120 focal.

b. Ní mór sin a lua faoi bhun 250 focal. Is féidir pointí le hurchair a úsáid más dóigh leat go bhfóirfidh siad. Is féidir aon ábhar tacaíochta (tuarascálacha, cláir, bróisiúir, nuachtlitreacha, léirmheasanna) i leith na hoibre sin a cuireadh i gcrích in 2011 a chur faoi iamh san iarratas agat.

c. Cuir síos, le do thoil, ar an gclár oibre beartaithe dá n-iarrtar maoiniúchán ar Chomhairle Cathrach Bhaile Átha Cliath. Déan cinnte de le do thoil go mbeidh do chlár ar siúl laistigh de limistéar riaracháin Chathair Bhaile Átha Cliath. Cuir uimhir le míreanna aonair oibre, le do thoil, agus rangaigh in ord tosaíochta iad.  I dtaca le gach mír oibre, tabhair cur síos ar chineál na gníomhaíochta (m.sh. obair choimisiúnaithe, oideachas ealaíon, forbairt lucht éisteachta/féachana), ar ealaíontóirí agus dhaoine eile a bhaineann le hábhar, ar an gclár ama agus ar dhátaí beartaithe i leith an seó/tionscadal a léiriú agus ar na modhanna pleanáilte i leith an obair a athbhreithniú agus a mheasúnú. Tabhair cur síos ar an spriocghrúpa príomhúil i dtaca le gach mír ar leith oibre de (m.sh. obair nua a choimisiúnú – ealaíontóirí óga/nuabhunaithe; tionscadal i leith lucht éisteachta/féachana a fhorbairt – réimse ar leith de phobal na cathrach; tionscadal ealaíne atá bunaithe sa phobal – an t-aos óg)
MÍR 3 – SONRAÍ AIRGEADAIS AGUS RIAR

N.B. Tabhair faoi deara go gcaithfidh gach iarratasóir faoin gcatagóir Iarratais le haghaidh Eagraíochtaí Fadbhunaithe a Mhaoiniú sraith iomlán de chuntais iniúchta a sholáthar leis an iarratas. Nuair is cuí sin faoi earnálacha eile (.i. eagraíochtaí a bhfuil láimhdeachas níos mó ná €5000 in aghaidh na bliana acu), ní mór cuntais dheimhnithe/iniúchta a sholáthar.

a. Tabhair sonraí cruinne airgeadais, le do thoil.

b. Más rud é go bhfuil an eagraíocht agat cláraithe chun cáin a íoc, is féidir go mbeidh Deimhniú Imréitigh Cánach riachtanach sula n-íocfar aon mhaoiniúchán.

d. Más Carthanas cláraithe í an eagraíocht agat, luaigh d’uimhir chlárúcháin, le do thoil.

e-i. Táthar ag súil le go nglacfaidh eagraíochtaí atá ar lorg maoiniúcháin faoin gcatagóir eagraíochtaí fadbhunaithe le prionsabail chaighdeánta riar de réir riachtanais na heagraíochta.

SEICLIOSTA DON IARRATAS

Cinntigh, le do thoil, gur chuir tú gach ábhar bainteach isteach faoi iamh leis an iarratas. Má tá aon ábhar riachtanach in easnamh, féadfar an t-iarratas agat ar mhaoiniúchán a dhícháiliú.

	Ábhar a Ghabhann leis an Iarratas
	Seiceáil

	Samplaí de Shaothair Ealaíon
	

	CVanna pearsanra ealaíon nuair is cuí (m.sh. tionscadal nua /síol)
	

	Ábhar a thacóidh le hobair na bliana anuraidh
	

	Na Cuntais Iniúchta/Deimhnithe is deireanaí
	

	Deimhniú Imréitigh Cánach
	

	
	


Tugtar faoi deara más mian leat aon ábhar a bheith curtha ar ais chugat go gcaithfidh tú clúdach dar méid chuí ar a bhfuil seoladh agus stampa a chur faoi iamh san iarratas agat agus na míreanna sin a chur in iúl is mian leat bheith curtha ar ais chugat.

Ní fhéadfar glacadh le iarratais déanach

MÍR A – ATHRUITHE STRUCHTÚRTHA AR AN gCÓRAS DEONTAS & AN PRÓISEAS MEASÚNAITHE





Eagraíocht Fhadbhunaithe a Fuair Maoiniúchán Cheana Féin 











Eagraíocht a Sholáthraíonn Tionscadail/Imeachtaí Ealaíon agus Cultúir Do Phobail Chomharsanachta BÁC


 








Eagraíocht atá ar lorg Síoldeontais








Eagraíocht Dheonach a oibríonn le Gnóthaí Ealaíon a Fhorbairt





MÍR B – TREORACHA I LEITH AN FHOIRM IARRATAIS DEONTAIS A CHOMHLÁNÚ





Iarratais ar Mhaoiniú Tionscadail

